
Isumaginninnermut Naalakkersuisoqarfiup Inatsisartut suleriaasianni § 36 immikkoortoq
1 naapertorlugu apeqqutit sagqummiussatit ulloq 20. januar 2010 tigusimavai.

Aallaggaasiullugu  apeqquteqaaternut qujassuteqarfiginiarpagit aammalu uagut
inuiaqatigiit akornatsinni ajornartorsiummut maannakkut pisumut sagqummiussinernut

Kommuneqarfik Sermersuup  Nuummi ilaqutariinnut meerartalinnut  inissianik
attartortunut inigisaminnit anisitaasunut atatillugu periaasianut apeqqutegaaternut
tunngatillugu, Kommunegarfik Sermersuumi tamakkununnga tunngasunut
akisussaasumut innersuut-tariagassavagit.

Isumaginninnermut Naalakkersuisogarfik nakkutillissussaatitaanermini naliginnaasumik
nakkutillinermi kommunit  inigisamit  anisitsinermut  atatillugu meeqqganik
inissiisarnerannik naammattuugagarsimanngilaq.

llisimatitissutigisinnaavarali, meeqganik inuusuttunillu ikiorsiisarneq pillugu Inatsisartut
peqqussutaat nr. 1, 15. april 2003-meersumit takunegarsinnaammat, ikiorsiinerit
tamatigut meeqqap pisariaqartitai aallaavigalugit ingerlanneqartassasut. Tassami
inatsisip siunertarinngilaa, ilaqutariit aningaasaqarniarnikkut ajornartorsiuteqarnerat
kisiat tunngavigalugu inissiisogartassasoq, uanilu pisumi inigisamut akiliutigisartakkanik
kinguartoorneq  pissutigalugu  inissaqarnermik  ajornartorsiulerneq  pineqarluni.
Taarsiulluguli kom-munip siusinnerusukkut ikiuiniarnermut suliniutinik
aallarniisinnaasimasariaqaraluarpoq, taamaasilluni ilaqutariit inigisaminiit anisitaanissaat
pinngitsoortillugu.

